Бауыржан Момышұлының өмірбаяны
[bookmark: _GoBack]Бауыржан Момышұлы – Кеңес Одағының Батыры, Ұлы Отан соғысының аңызға айналған қолбасшысы, әскери жазушы. Әскери ерлігімен де, ой-танымы терең шығармаларымен де халықтың құрметіне бөленген тұлға.

Туған жылы: 1910 жыл, 24 желтоқсан
Туған жері: Жамбыл облысы, Жуалы ауданы, Көлбастау ауылы

Ерте өмірі:
Бауыржан қарапайым шаруа отбасында дүниеге келген. Әжесі  Қызтуған бәйбішенің тәрбиесі оның мінезі мен болмысын қалыптастыруда үлкен рөл атқарды. 1928 жылы Шымкенттегі қазақ педагогикалық техникумын тәмамдады.
Алғашқы еңбек жолы:
Мұғалім, хатшы, экономист қызметтерінде жұмыс істеді. 1932–1934 жылдары Қызыл Армия қатарына шақырылып, әскери дайындықтан өтті. Кейін қаржы саласында еңбек етті, бірақ әскери қызметке қайта оралды.
Ұлы Отан соғысы:
1941 жылы майданға аттанып, Мәскеу түбіндегі Волоколамск бағытындағы шайқастарда ерекше ерлік көрсетті. 316-шы атқыштар дивизиясы құрамында батальон, кейін полк командирі болды. Оның әскери тактикасы мен батылдығы аңызға айналды.
Соғыстан кейінгі өмірі:
Әскери академияларда оқытушы болып қызмет етті. 1956 жылдан бастап әдеби шығармашылықпен айналысты. Негізгі еңбектері: «Ұшқан ұя», «Артымызда Москва», «Соғыс психологиясы», «Қанмен жазылған кітап».
Марапаттары:
Көптеген әскери наградалармен марапатталған. 1990 жылы қайтыс болғаннан кейін Кеңес Одағының Батыры атағы берілді.
Қайтыс болуы:
1982 жылы 10 маусымда Алматы қаласында дүниеден өтті.
Өмірбаяны
Балалық шағы
Бауыржан Момышұлы 1910 жылдың 24 желтоқсанында Жамбыл облысының Жуалы ауданындағы Көлбастау ауылында туған. Дулат тайпасының Шымыр руынан.
Имаш бабасы 1911 жылы 92 жасында дүниеден өткен. Әкесі Момыш өз бетімен ескіше сауат ашқан, кирил алфавитімен оқуды меңгерген сол кезеңдегі көзі қарақты адамдардың бірі болған. Ел арасында ағаш ұстасы және етікші, зергерлігімен танымал болатын. Имаш атасы қартайған кезінде барлық шаруашылықты Момыш ұлына табыстаған. Әжесінің есімі - Қызтумас, қартайған шағында ағайын-туыс "сары кемпір" деп атаған. Анасы Рәзия дүниеден ерте өтіп, Бауыржан 3 жасынан бастап Қызтумас әжесінің қолында өседі.
1921 жылы бастауыш класты оқуға Аса интернатына түседі. 1924 жылдан бастап жеті жылдық мектепті Шымкент қаласында оқиды. Бұл сол өңірдегі 1924 жылы ашылған алғашқы жетіжылдық мектеп болатын. Бауыржанмен бір сыныпта Әбділда Тәжібаев пен Құрманбек Сағындықов оқиды. 1928 жылы мектепті үздік бітіріп, Орынбор қаласындағы Қазақ Педагогикалық институтына оқуға түседі. Институт директоры Тоқтыбаев деген кісі болатын. Жас баланың қатты суықта жұқа киіммен жүргенін көріп, өзінің кабинетіне шақыртып алады. Баланың қолына бухгалтерияға қағаз жазып беріп, осы қағаз бойынша ақша алатындығын және сол ақшаға ауылға қайтатындығын айтады. Осындай тұрмыс жағдайына байланысты оқудан кетеді.[4]
Соғысқа дейінгі өмірі
· 1928-1930 жылдары бастауыш мектепте ұстаздық етеді. Біраз уақыт аудандық атқару комитетінің жауапты хатшысы ретінде қызмет атқарады. Аудандық милицияда 6 айдай жұмыс істейді.
· 1932-1934 жылдар аралығында Қызыл Армия қатарында қызмет етеді. 1933 жылы полк мектебін бітіреді.
· Туған ауылына қайтып оралып, бірнеше жыл қаржы мекемесінде қызмет істейді.
· Атқару комитетіндегі қызметімен көзге түскен Бауыржан Тимофей Дубовиктің қолдауымен Шымкент өнеркәсіп банкінің экономисі болады. Осы қызметте жүрген уақытта 1936 жылы Республикалық банктің меңгерушісі Б.М.Барханның жолдамасымен Ленинградтағы Финанс академиясының жанындағы бір жылдық курсты бітіреді. Біліктілігін бағалаған басшылық оны КСРО өнеркәсіп банкінің республикалық басқармасына аға консультант ретінде тағайындайды.
· 1936 жылы жаңадан құрылып жатқан бөлімге взвод командирлігіне шақырылады. Бұл кезде рота командирі, полк штабы бастығының көмекшісі болады.
· 1939 жылы әкесі Момыш қайтыс болады.
Екінші дүниежүзілік соғыс жылдары
· 1941 жылы Қазақ әскери комиссариатының нұсқаушысы қызметін атқарады. Ұлы Отан соғысына 1941 жылдың қыркүйегінен бастап қатысты. 316 атқыштар дивизиясының жасақталуына белсене атсалысып, сол дивизия құрамында майданға аттанады.[5]
· 1941 жылдың 26 қарашасында маршал Рокоссовский полк командирі етіп тағайындайды.
· 1941-1945 жылдары Панфилов атындағы 8-гвардиялық дивизияның батальон, полк командирі, соғыстың соңғы жылдары аталған дивизияның командирі болады.
· 1942 жылдың 6 маусымында "Қызыл Жұлдыз" орденімен марапатталады.
· 1944 жылы денсаулығына байланысты Алматы госпиталіне жіберіледі.
· 1945 жылдың 16 қаңтарында Алматыға келген Бауыржанды ғалымдар соғыс туралы әңгіме-лекция өткізуге шақыртып, кездесу ұйымдастырады. Осы лекцияның стенограммасы кейінрек "Соғыс психологиясы" деген атпен кітап болып басылды. Алғашында тек орыс тілінде жарық көрген бұл еңбек, 2010 жылы Бауыржан Момышұлының 100 жылдығына орай қазақ тілінде де жарық көрді.[6]
Соғыс кезінде жеке басының қаһармандық ерлігімен және ұрыс жүргізудегі әскери шеберлігімен ерекше көзге түседі. Бірнеше рет жау қоршауынан жауынгерлерін аман-есен алып шығады. Мәскеу түбіндегі шайқастағы ерлігі сол кездің өзінде Одақ көлеміне аңыз болып жайылады. Осының негізінде орыстың белгілі жазушысы А.Бек «Волоколамское шоссе» (қазақшасы «Арпалыс») повесін жазды. Бұл шығарма кейін бірнеше тілге аударылады.
Жауынгерлік іс-қимылдарға қатысты ұрыстан шығу, шегініс жасау тәсілдерінің арнайы тарау болып әскери жарғыға енуі, тактикада «ошақты» және «икемді қорғаныс» ұғымдарының қалыптасуы Бауыржан Момышұлының осындай тәжірибелерінің жиынтығы болып табылады. Бауыржан Момышұлы жау шептеріне ішкерлей еніп ұрыс жүргізу теориясын соғыс тәжірибесінде алғаш қолданушылардың және оны дамытушылардың бірі болды.

